
	BŌK KRETIT IN KALLŌJ ILO HIGH JIKUUL
Kilaaj Joñoul ej juon iiō eo aorōk! Jodikdik ro remaroñ katak kattōr wa ak bōk jerbal eo aer jinointata. Ej bar juon iiō eo aorōk ñan jelãlokjen eo aer. Rōjañ jodikdik ro nejum bwe en kōmman karōk ñan an wōnmaanlok ilo an:
· Kabooj e ñan PSAT ak ACT Aspire.
· Bōk kilaaj ko rebben ãinwōt kooj ko ruo-kretit in. 
· Kōttōpar bellok ko ñan tōl juon kumi.
Kilaaj ko rebben ãinwōt kooj ko ruo‑kretit in ilo high jikuul:
· Lelok bellok ko ñan rijikuul ro ñan bōk katak ko ilo lãbōl in kallōj. 
· Kabooj rijikuul ro ñan kallōj. 
· Kōtlok rijikuul ro bōk kretit ko an kallōj eo remaroñ kōjerbal ñan tōpar juon tiikri.
Bōk kretit ko an kallōj ilo high jikuul emaroñ bar kōjparok iien im jããn ko an rijikuul ilo iien renaaj etal ñan kallōj. Kajjitōk ippãn kaunjelōr eo an ajri eo nejum kōn ta bellok ko ilo kilaaj ko ruo kretit in.
Ñan waanjoñak, jikuul eo am emaroñ kōmman katak ko ekkar ñan teej ko, ãinwōt Advanced Placement (AP), Cambridge International (CI), im International Baccalaureate (IB) būrokraam ko. Kooj ko ruo kretit it ñan kããlōt jen i, ãinwōt Career and Technical Education (CTE) Dual Credit, CiHS (College in the High School, Kallōj ilo High Jikuul), im Running Start programs, rej bellok.
	
	
	IMINENE KO REMMAN ÑAN KATAK & KABBOJAK ÑAN TEEJ 
Ewōr tokjen ñan an jodikdik eo nejum likit iien ñan ejaake kapeel ko ñan an emman an katak kōnke ilo an wōr men kein renaaj jipañ ajri eo nejum bōk kūreet ko emman joñaer. Kapeel kein naaj bar jipañ sophomore (kilaaj joñoul) eo nejum bojak lok wōt ñan loe tōprak ãlikin high jikuul
Naan in jipañ ñan kōlaplok kapeel ko an katak:
· Rōjañ bwe en kōmmane juon laajrak in "men ko ñan kōmmani" im nikniki.
· Rōjañ ñan kōmman mejãkajjik ko.
· Kakemejmej jodikdik eo nejum bwe en karōk men ko raorōktata ñan kōmman mokta! Juon teej iliju elaplok an aorōk jen juon katak eo ej aikuj dedelok mokta jen wiik in lal.
· Rōjañ bwe en jeje note in katak ko im etali. 
· Jipañ lale ia im ñããt emmantata aer katak - ilo aer make lok ke ilo juon kumi, teiñki ko remōram ke marok, ñe ejjelok ekeroro ak wōr.
	· Jipañ sophomore (kilaaj joñoul) ro lale kain rōt pelaak eo emmantata aer katak ie, innem rōjañ er bwe ren katak ilo wãween eo.
· Rōjañ bwe en ikwūt aer riit im jeje ilowaan im nabōjin kilaaj.
· Jodikdik eo nejum emaroñ bōk PSAT ak ACT Aspire ilo fall in. Wãween eo emmantata ñan bōk kilaaj ko rebben ak idajoñjoñ, kōlap am riit, ikwūt jeje, im ejaake kapeel ko ñan madmōd abañ ko jimwor ilowaan kilaaj ruum eo im ilo makūtkūt ko an jikuul rejenolok jen katak. Iminene kein renaaj kabooj rijikuul ro ñan SAT/ACT, teej ko an AP, kallōj, im jerbal.
Rijikuul ro remaroñ kajeoñ kōmelmel in kajjitōk ko an PSAT im kōmalmel teej ko ñan jinoe kaminene er make kōn teej ko emōj kōkããl laajrakin ak etal ñan KhanAcademy.org ñan juon Kōmalmel Teej in SAT.


	
	
	
	
	
	
	

	
	
	
	RAAN KO RELLAP IMAAN

· Click here to enter text.
· Insert info about testing & test prep at your school.

KWAR KE JELÃ?
Bōke PSAT/NMSQT bar tokãlik ilo kilaaj 11th enaaj lelok ñan rijikuul ro kapeel ko rekããl ñan kōjerbali ñan teej ko, juon joñjoñ in wōnmaanlok ko aer, im iien ñan jiãe ñan scholarship ko.
Etale ko rej kwalok ke rijikuul ro rej bōk PSAT/NMSQT ilo jimwor kilaaj 10th im 11th eutiejlok jikoor ko ilo SAT jen rijikuul ro rejjab.

	IAL KO ÑAN KALLŌJ & JERBAL KO 
	
		Jikin Jerbal
	Armej ro rejjab kajju wōr aer jikin jerbal ekkã an ejjelok aer menin leke ko ãlikin high jikuul. Bōtaab, jet armej ilo ial in remaroñ kadedelok juon apprenticeship (kaminene jerbal) ak kaminene ko jet ilo-iien-jerbal.
· Peba in kamool ñan kaminene jerbal
· Apprenticeship (Jerbal ko iumwin juon eo elap kapeel ilo juon jerbal)

	CTE (Kaminene Jerbal) Kallōj
	Enañin aolep kallōj ko ñan kaminene jerbal rej lelok peba in kamool ko ñan kalikar an juon kadedelok juon būrokraam in katak. Jet rej bar lelok associage tiikri ko.
· Peba in kamool ñan kadedelok juon būrokraam (juon iiō ak diklok)
· Associate tiikri (ruo iiō)

	Ruo-Iiō Kallōj
	Enañin aolep kallōj ko ilo jukjukin pãd eo ej lelok peba in kamool ak associate tiikri, pãdpãd ion būrokraam eo. Rijikuul ro remaroñ wōnmaanlok wōt ñan emen iiō ilo jet kallōj ñan bōk juon bachelor tiikri. Ilo ruo iiō, rijikuul ro ekkã aer bōk juon associate tiikri.
· Associate tiikri

	Emen-Iiō Kallōj
	Enañin aolep emen-iiō kallōj ko rej lelok bachelor tiikri ko. Ruo kain eo ekkã tata ilo bachelor tiikri ko rej B.S. (Bachelor of Science, Tiikri in Bachelor ilo Science) ak juon B.A. (Bachelor of Arts, Tiikri in Bachelor ilo Art ko)
· Bachelor tiikri

	Katak ko 
ãlikin diwōjlok
	Elōñ jerbal ko rej aikuj tibdikin kaminene ko im jelãlokjen ko ãlikin kallōj. Rijikuul ro rej jikuul ilo jikuul ko ãlikin aer diwōjlok ak jikuul ko rej kōlaplok jelãlokjen ko ñan juon jejjōtin jerbal ñan bōk kaminene in ñan bōk juon tiikri in diwōjlok ak eo eutiejlok. Jet tiikri ko reutiejlok ekoba:
· Tiikie in Master: ekkã tata ej M.S. (Master of Science, Tiikri in Master ilo Science) ak M.A. (Master of Arts, Tiikri in Master ilo Art ko)
· Tiikri in Bejnej M.B.A. (Master of Business Administration, Tiikri in Tōl ilo Bejnej)
· Tiikri in Ãjmour M.D. (Doctor of Medicine, Taktō in Ãjmour)
· Tiikri in Ekajōt J.D. (Juris Doctor, Taktō in Jimwe Ekajōt)
· Doctorate Ph.D. (Doctor of Philosophy, Taktō in Etale Tōmak ko)




	Ãlikin high jikuul, ial ko roktak rej tōl ñan kain menin leke ko jet. Sophomore (kilaaj joñoul) eo nejum maroñ aikuj juon (ak jejjo) ian menin leke kein, pãdpãd ion jerbal ko eitoklimoin ie.
	
	

	LAAJRAK KO AN RIJIKUUL EO ÑAN KŌMMANI
· Lōmnak in bōk juon kōmalmel in (PSAT/NMSQT) ak ACT Aspire.
· Dãpij kããlōt ko am bwe ren bellok—bōk joñan eo elap kwōmaroñe ilo kooj in kilaaj ko rebben. Loelok kaunjelōr eo an jikuul ñan kōnono kake AP, IB, Running Start, im College in the High School (Kallōj ilo High Jikuul), im kanne ñan kilaaj ko kwōj aikuji ñan maroñ kadiwōjlok im deloñe kallōj.
· Wōnmaanlok ilo makūtkūt ko an jikuul rejenolok jen katak ko.
· High School and Beyond Plan (Kōkããl e Kōkar ko an High Jikuul im Tokãlik) eo am.
· Etal ñan juon kallōj ak juon boñin bōk melele kōn jããn in jipañ ilo jikuul. Jelã kōn kajojo kain jããn in jipañ ko.
· Etal ñan iien ko rellap ñan bōk melele kōn kajojo jerbal ak iien bōk melele kōn kallōj ko kajojo ñan lukun lale kããlōt ko ñan kallōj im jerbal ko kajojo. 
· Kããlōt juon jerbal kwōj lōmnake im lale ial eo kwōj aikuj loore im kōttōpar ko ñan kōtōpraki ñan ãlikin high jikuul.
· Etale major ta ko maroñ ekkar ñan men ko eitoklimoim ie im mejãnkajjik ko.
	
	
	RUBWE INNOÑ BAJJŌK KO
INNOÑ BAJJŌK: Juon jikoor eo ettã ilo teej ko aikuj bōki ñan deloñ enaaj kabōjrak an jodikdik eo neju etal ñan kallōj.
ILO MOOL: Jikoor ko an teej ko ñan deloñ rej juon wōt ian mōttan ko kallōj ko rej lōmnak kaki, kobalok ippãn kūreet ko im kilaaj ko. Meñe kallōj ko tarin emen-iiō aitoken rej aikuj ñan bōk teej ko, alikar eo ilo jikoor in teej ko ekãrere ilo kajojo kallōj ko.
Kobalok, enañin aolep kallōj ko ruo-iiō in—ekoba kallōj ko ilo jukjukin pãd e, kallōj ko rej kadeloñ-jabdewōt, im jikuul ko rejenolok rejjab aikuj ñan an rijikuul bōk teej.
Joñan jikoor in teej ko ilo elōñ kallōj ko elap oktak ko. Kemejmej, jikoor in teej ko rej juon wōt mōttan in aplikãjen eo.
Bōtaab, ñe rijikuul ro rejjab bōk teej in deloñ ko, renaaj kōmmane kããlōt eo aer ñan kallōj, bwe enañin aolep kallōj ko rej aikuj jikoor in teej ko. Lōmnak kōn teej eo an kōbellok ial ko, ejjab kilōk i.

	
	
	
	
	
	

	LAAJRAK EO AN BAAMLE EO ÑAN KŌMMANI  
· Lale bwe ajri eo nejum en loelok kaunjelōr eo an jikuul eo ñan kōnono kake kããlōt ko ñan kallōj im jerbal ko im lukum lale bwe ren bōk kilaaj ko rekkar. 
· Rōjañ ajri eo nejum bwe en kōmman mejãnkajjik ko ñan iiō in jikuul eo. 
· Pepe ñan an ikwūt am etale katak ko an jikuul. Ñan lale kūreet ko an ajri eo nejum, katak ko, im an pãd ak jako, kwōmaroñ kōjerbal jijtōm eo an jikuul eo onlain, ãinwōt Skyward. Lale jijtōm in onlain eo ejjelok wōnããn elaplok jen juon alen kajojo wiik ñan etale wōnmaanlok ko an ajri eo nejum.
· Kōnono kōn makūtkūt ko rejenolok an jikuul eo. 
· Etal ñan juon kallōj ak juon boñin bōk melele kōn jããn in jipañ ilo jikuul. Jelã kōn kajojo kain jããn in jipañ ko.
· Rōjañ jodikdik eo nejum bwe en kobalok ilo iien ko relap ñan bōk melele kōn jerbal ko kajojo im iien bōk melele kōn kajojo kallōj ilo jikuul eo ñan lukun lale tibdikin melele ko kōn kããlōt ko.

